ԱՄՓՈՓԱԹԵՐԹ
  «ԱՆԲԱՎԱՐԱՐ ՏԵԽՆԻԿԱԿԱՆ ՎԻՃԱԿՈՒՄ ԳՏՆՎՈՂ ԲՆԱԿԱՐԱՆԱՅԻՆ ՖՈՆԴԻ ՀԻՄՆԱԽՆԴՐԻ ԿԱՆՈՆԱԿԱՐԳՄԱՆ 
ՀԱՅԵՑԱԿԱՐԳԸ ԵՎ ԴՐԱՆԻՑ ԲԽՈՂ ՄԻՋՈՑԱՌՈՒՄՆԵՐԻ ԾՐԱԳԻՐԸ ՀԱՍՏԱՏԵԼՈՒ ՄԱՍԻՆ» 
ՀՀ ԿԱՌԱՎԱՐՈՒԹՅԱՆ ՈՐՈՇՄԱՆ ՆԱԽԱԳԾԻ
       
	 1. ՀՀ տարածքային կառավարման և ենթակառուցվածքների նախարարություն (նախնական տարբերակի վերաբերյալ)
	20.01.2021թ.

	
	NՍՊ//1205-2021

	Հանել Նախագծի N 1 հավելվածի առաջին կետը՝ հիմք ընդունելով «Նորմատիվ իրավական ակտերի մասին» օրենքի 17-րդ հոդվածի 3-րդ մասը:
	Չի ընդունվել:

«Նորմատիվ իրավական ակտերի մասին» օրենքի 17-րդ հոդվածի 
3-րդ մասը վերաբերում է իրավական ակտերում կատարվող հղումներին: Մինչդեռ, Նախագծի N1 հավելվածի առաջին կետը պարունակում է ներածական բնույթի տեղեկատվություն:

	Միաժամանակ հայտնում ենք, որ Նախագիծը ներկայացվել է ՀՀ մարզպետարանների, Երևանի քաղաքապետարանի, Միգրացիոն ծառայության և Պետական գույքի կառավարման կոմիտեի քննարկմանը: Առաջարկություններ ստացվել են Պետական գույքի կառավարման կոմիտեի կողմից: 

Պետական գույքի կառավարման կոմիտեի առաջարկությունները՝

1.Նախագծի նախաբանում անհրաժեշտ է նշել իրավական ակտի կրճատ անվանումը՝ ելնելով «Նորմատիվ իրավական ակտերի մասին» օրենքի 17-րդ հոդվածի 7-րդ մասի պահանջներից,
	Ընդունվել է:



	2.Նախագծի N 1 հավելվածով անհրաժեշտ է ներկայացնել նաև բնակարանային ֆոնդի բարելավման համար կատարվող բարեփոխումների ֆինանսական գնահատականները, ինչպես նաև հիմնավորել դրանց կանխատեսումները համապատասխան հաշվարկներով։


	Մասամբ է ընդունվել:

Առաջարկը սկզբունքորեն ընդունելի է, սակայն նման ֆինանսական հաշվարկ-հիմնավորումները և գնահատականները կտրվեն հայեցակարգի կիրարկումն ապահովող միջոցառումների ցանկով նախատեսված իրավական ակտերի մշակման շրջանակներում:

	Հայտնում ենք նաև, որ Երևանի քաղաքապետարանի կողմից կարծիք դեռևս չի ներկայացվել: Վերջինիս կողմից առաջարկություններ ստանալու դեպքում կներկայացնենք լրացուցիչ:
Ծանոթություն՝ Երևանի քաղաքապետարանի կողմից կարծիք չի ստացվել:
	

	 (լրամշակված տարբերակի վերաբերյալ)
	20.01.2021թ.

	
	NՍՊ//1205-2021

	1. Դիտողություններ և առաջարկություններ չկան:
	 
	 

	2. ՀՀ աշխատանքի և սոցիալական հարցերի նախարարություն 

(նախնական տարբերակի վերաբերյալ)
	17.08.2020թ.

	
	N ԶԲ/ԱՄ-1-5/50330-2020

	 1. Դիտողություններ և առաջարկություններ չկան:
	 
	 

	3. ՀՀ արտակարգ իրավիճակների նախարարություն                                      (նախնական տարբերակի վերաբերյալ)
	13.08.2020թ.

	
	N01/11.1.3/4915-2020

	 1. Դիտողություններ և առաջարկություններ չկան:
	 
	 

	4. ՀՀ ֆինանսների նախարարություն                                                              (նախնական տարբերակի վերաբերյալ)
	25.08.2020թ.

	
	N01/8-4/12696-2020

	1. Նախագծի 1-ին կետի 1-ին ենթակետով հաստատվող N 1 հավելվածի` «Անբավարար տեխնիկական վիճակում գտնվող բնակֆոնդի հիմնախնդրի կանոնակարգման հայեցակարգը»-ի (այսուհետ՝ Հայեցակարգ) «II. Նախապատմություն» բաժնում, ներկայացված են անբավարար բնակարանային ֆոնդի հիմնախնդրի, ինչպես նաև բնակիչների բնակարանային պայմանների բարելավման հարաբերությունները կարգավորող մի շարք իրավական ակտեր և օրենսդրական կարգավորումներ, սակայն ներկայացված չէ, թե դիտարկված ժամանակաշրջանում բնակիչների բնակարանային պայմանների բարելավմանն ուղղված քաղաքականության կոնկրետ միջոցառումների արդյունքում քանի բնակարան է վերանորոգվել, կառուցվել կամ փոխարինվել նորով, ինչը հնարավորություն կտար հասկանալու անբավարար տեխնիկական վիճակում գտնվող բնակֆոնդի դինամիկան և իրականացված միջոցառումների արդյունավետությունը:

	Ընդունվել է:
	

	Հայեցակարգում հստակ ներկայացված չեն անբավարար տեխնիկական վիճակում գտնվող բնակարանների սեփականատերերին ՀՀ-ում նոր բնակարաններով ապահովման մեխանիզմները (նվիրատվություն, մասնակի հատուցում, արտոնությունների տրամադրում և այլն):


	  Մասամբ է ընդունվել:

Առաջարկը սկզբունքորեն ընդունելի է, մեխանիզմները կամրագվեն հայեցակարգի կիրարկումն ապահովող միջոցառումների ցանկով նախատեսված իրավական ակտերի մշակման շրջանակներում:



	3. Հայեցակարգի 6-րդ՝ «Առա​ջարկվող լուծումներ» բաժնի 23-րդ կետի 9-րդ ենթակետի համաձայն՝ նույն  հայեցակարգի 4-րդ գլխում ներառված նպատակներին հասնելու և խնդիրները լուծելու համար անհրաժեշտ է քննարկ​ման առարկա դարձ​նել ներդրումային ծրագրերի շրջանակներում քաղաքացու (բնա​​կա​րանի սեփա​կանատիրոջ) և կառուցապատողի միջև փոխանակման գործընթացի իրա​​կա​նաց​ման շրջանակներում առա​​ջացող հարկային պարտավորությունների մասով արտո​​նու​թյուն​ների սահմանման հարցը:

Վերոգրյալի կապակցությամբ, նախ, հայտնում ենք, որ հարկային արտոնությունների շրջա​​​նակի ընդլայնումը չի բխում ներկա փուլում իրա​կա​նացվող հարկային քաղա​քա​կա​նու​թյան ուղղու​թյուններից, քանի որ ներկա փուլում իրա​կա​նացվող քաղաքականությունն ուղղ​ված է հարկ​ման բազայի ընդլայնմանը և հարկաբյուջետային կա​յու​նու​թյան ամրապնդմանը: Այլ կերպ ասած՝ ներկա փուլում խնդիր է դրված ոչ միայն ձեռնպահ մնալ նոր հարկային արտո​նու​​թյունների տրամադրումից, այլ նաև կիրառությունից հանել բոլոր այն հարկային արտո​​​նու​թյունները, որոնց կիրառությունը չի հիմնավորվում ծախսեր/օգուտներ հարաբե​րակ​​ցու​​թյան տեսանկյունից։ Այդ կապակցությամբ քաղա​քա​կա​նու​թյան նշյալ ուղղությունն իր արտա​​ցո​լումն է գտել ՀՀ կառավարության կողմից հաս​տատ​ված մի քանի ռազմա​վա​րա​կան փաստա​թղթերում (Պետական ֆինանսների կառա​վար​ման համա​​​​կարգի 2019-2023 թվա​​կան​ների բարեփոխումների ռազ​մա​վարություն, Հարկա​յին բարե​​փոխումների հայեցա​կարգ)։

Միաժամանակ, հայտնում ենք, որ խնդրո առարկա հարկային արտոնությունների տրա​մադ​րումը պետք է դիտարկել ոչ թե որպես բնակարանի խնդիր ունեցող շահառուներին տրա​մադրվող հար​կային արտոնություն, այլ որպես բնակարանային ապահովման խնդրի լուծման քաղա​​քականության շրջանակներում բյուջետային աջակցություն՝ հաշվի առնե​լով այն, որ հարկային արտոնություն տրամադրելու պարագայում կրճատվում են պետական բյու​​ջեի եկա​մուտ​ները, հետևաբար նաև` այդ չափով պետական բյուջեի ծախսեր կատարելու հնա​րա​վո​րու​թյունը, իսկ հար​կա​յին արտոնություններ չտրամադրելու պարագայում հնարա​վո​րություն է ստեղծվում նույն խնդրի լուծման համար կատարել նույն չափի բյուջետային ծախս: Հետևա​բար, գտնում ենք, որ նմանօրինակ հարկային արտոնություններ տրա​մա​դրելու հետ կապված որոշումներ կայացնելիս շատ կարևոր է, որպեսզի այն դիտարկվի բյու​ջետային գործընթացի շրջանակներում բնակարանային ապահովման խնդրի լուծման քաղա​​​քականության ընդ​հա​նուր համատեքստում:

Հաշվի առնելով վերոգրյալը, ինչպես նաև բյուջետային միջոցների սահմանափակ լինելը և այդ միջոցներն առավելագույն հասցեականությամբ ու առավելագույն արդ​յու​նա​վե​տու​​թյամբ օգտագործելու նպատակադրումը՝ հայտնում ենք, որ ներկայացված առաջար​կու​թյունը կարող է քննարկվել միայն առավել մանրամասն տեղեկատվության և հստակ հիմնա​վո​րում​ների ներ​կա​յացման պարագայում։

Հարկ ենք համարում նշել նաև, որ ՀՀ հարկային օրենսգրքի 147-րդ հոդվածի 1-ին մասի 15-րդ և 28-րդ կետերի համաձայն՝ եկամտային հարկով հարկման բազան որոշելու նպա​տա​կով նվազեցվող եկամուտներ են համարվում՝

1) Հայաստանի Հանրապետության պետական և տեղական ինքնակառավարման մար​մին​ների, օրենքով ստեղծված մշտապես գործող մարմինների որոշումների հիման վրա, ինչ​պես նաև օտարերկրյա պետություններից և միջազգային, միջպետական (միջկառավա​րա​կան) կազմակերպություններից անհատույց ստացվող ակտիվները, աշխատանքները, ծառա​​յու​թյունները, նույն կետում նշված մարմինների ու կազմակերպությունների կողմից ֆիզի​կա​կան անձանց համար (օգտին) կատարվող վճարումները,

2)  պետության կամ համայնքների կարիքների համար «Հանրության գերակա շահերի ապահովման նպատակով սեփականության օտարման մասին» Հայաստանի Հանրա​պե​տու​թյան օրենքով սահմանված կարգով ֆիզիկական անձանց պատկանող անշարժ գույքը վերց​նելու դիմաց այդ ֆիզիկական անձանց, ինչպես նաև այդ անշարժ գույքում հաշվառված (գրանց​ված) ֆիզիկական անձանց վճարվող գումարները:


	Ընդունվել է:
	

	4. Հայեցակարգում հստակ ներկայացված չեն նաև պետական-մասնավոր գործընկերության պայմաննե​րում պետության մասնակցության չափը և դրա վերաբերյալ ֆինանսական գնահատականները, չնայած՝ Հայեցակարգիի «III. Միջազգային փորձը» բաժնում ընդհանրական ձևով ներկայացված է եվրոպական, ասիական և ԱՊՀ երկրների փորձը, որտեղ նշվում է, որ նշված երկրների հիմնական մասում բնակարանային տնտեսության ծախսերը պարտադիր ներառվում են տարեկան պետական բյուջեներում և միջինը կազմում են բյուջեի 2-3%-ը:
Այս կապակցությամբ գտնում ենք, որ Նախագծի ընդունման դեպքում առաջանում են հարկաբյուջետային ռիսկեր, ուստի կարծում ենք, որ նախ անհրաժեշտ է վեր հանել և գնահատել բնակարանային ֆոնդի կարիքները, այնուհետև միայն հաշվի առնելով պետական առկա ռեսուրսները, քննարկել հիմնախնդրի լուծման ուղիները, մեխանիզմները և ժամանակահատվածները:
	Մասամբ է ընդունվել:

Պետական-մասնավոր գործընկերության պայմաննե​րում պետության մասնակցության հնարավոր ձևաչափը, մասնակցության չափը և դրա վերաբերյալ ֆինանսական գնահատականները կհստակեցվեն  հայեցակարգի կիրարկումն ապահովող միջոցառումների ցանկով նախատեսված իրավական ակտերի շրջանակներում:

Հայեցակարգն ինքնին կոնկրետ խնդիրների համար լուծումներ չի առաջարկում, այլ նախատեսում է նմանատիպ լուծումներ առաջադրել հայեցակարգից բխող միջոցառումների ծրագրում ներառված իրավական ակտերով, որոնց մշակումը նախատեսվում է 2021-2022 թվականների ընթացքում:

	 (լրամշակված տարբերակի վերաբերյալ)
	21.01.2021թ.

	
	N01/8-4/657-2021

	1. Նախագծով նախատեսվում է հաստատել անբավարար տեխնիկական վիճակում գտնվող բնակարանային ֆոնդի հիմնախնդիրների կանոնակարգման հայեցակարգը, որի նպատակն է հստակեցնել անբավարար տեխնիկական վիճակում գտնվող բնակֆոնդի բնակիչների բնակարանային պայմանների բարելավման հարցում պետական քաղաքա​կանության հիմնական մոտեցումները: Միևնույն ժամանակ, Նախագծի 1-ին կետի 1-ին ենթակետով հաստատվող հայեցակարգի 25-րդ կետը նախատեսում է, որ անբավարար տեխնիկական վիճակում գտնվող բնակֆոնդի հիմնախնդիրների լուծման համար անհրաժեշտ ներդրումների ֆինանսական աղբյուրներ կարող են հանդիսանալ միջազգային ֆինանսական կազմակերպությունների կողմից տրամադրվող դրամաշնորհային միջոցները, պետական բյուջեի, տեղական ինքնակառավարման մարմինների, մասնավոր ներդրողների սեփականատերերի, միջոցները, օրենսդրությամբ չարգելված այլ միջոցներ:
Վերոգրյալի կապակցությամբ անհրաժեշտ է հաշվի առնել հետևյալ դիտարկումները: 

Հասարակության տնտեսական հարաբերությունների հիմքը սեփականության ձևն է: Սեփականության իրավունքը հանդես է գալիս որպես յուրաքանչյուր տնտեսական ու քաղաքական համակարգի էության, անձի իրական ազատությունների երաշխավորման հիմնական բնութագրիչ: Սեփականությունն ինքնին հարաբերություն է, բնութագրում է արտադրության միջոցի, կոնկրետ գույքի տնօրինման, տիրապետման ու օգտագործման նկատմամբ անձի կամ անձանց խմբի իրավունքն ու պարտականությունը:

ՀՀ Սահմանադրության նորմերի սահմանադրաիրավական բովանդակությունից պարզորոշ ուրվագծվում են հանրապետությունում ձևավորվող տնտեսական հարաբե​րությունների հիմնական սկզբունքները.

առաջին` պետությունը ճանաչում է սեփականության իրավունքը` առանց որևէ խտրականություն դնելու դրա ձևերի միջև,

երկրորդ` պետությունը սահմանադրորեն երաշխավորում է սեփականության իրավուն​քի պաշտպանությունը` նախադրյալներ ստեղծելով կայուն տնտեսական համակարգի ձևավորման, երկարաժամկետ ներդրումների և արդյունավետ տնտեսական մրցակցության համար,

երրորդ` սեփականատերն օժտված է իրեն պատկանող գույքի տիրապետման, օգտագործման և տնօրինման ամբողջական իրավունքով և ազատությամբ,

չորրորդ` հստակեցված են սեփականության իրավունքի` քաղաքացիական հասարա​կությանը բնորոշ ազատ դրսևորման շրջանակները,

հինգերորդ` պետությունը սահմանադրական երաշխիքներ է ապահովում սեփակա​նության բոլոր ձևերի ազատ զարգացման և հավասար իրավական պաշտպանության, տնտեսական գործունեության ազատության, ազատ տնտեսական մրցակցության համար, որոնք շուկայական տնտեսական հարաբերությունների հիմնաքարն են:

Այսպես, ՀՀ Սահմանադրության 10-րդ հոդվածի 1-ին մասի համաձայն՝ Հայաստանի Հանրապետությունում ճանաչվում և հավասարապես պաշտպանվում են սեփականության բոլոր ձևերը:

Սահմանադրության 60-րդ հոդվածի 1-ին մասը սահմանում է, որ յուրաքանչյուր ոք ունի օրինական հիմքով ձեռք բերած սեփականությունն իր հայեցողությամբ տիրապետելու, օգտագործելու և տնօրինելու իրավունք:

ՀՀ քաղաքացիական օրենսգրքի 164-րդ հոդվածի համաձայն՝ սեփականատերը կրում է իրեն պատկանող գույքի պահպանման հոգսը, եթե այլ բան նախատեսված չէ օրենքով կամ պայմանագրով:

Վերոնշյալ իրավական կարգավորումների համակարգային վերլուծությունը թույլ է տալիս արձանագրելու, որ սեփականության իրավունքի բովանդակությունը, մի կողմից, ենթադրում է inter alia սեփականատիրոջ` սեփականության իրավունքով իրեն պատկանող գույքից դրա օգտակար բնական հատկությունները քաղելու, ինչպես նաև դրանից օգուտ ստանալու իրավաբանորեն ապահովված հնարավորություն, իսկ, մյուս կողմից, դա նշանակում է նաև, որ գույքի պահպանման հոգսը կրում է դրա սեփականատերը: Պետությունը, այդ հարաբե​րություններում հանդես է գալիս որպես քաղաքացիական իրավունքի իրավահավասար սուբյեկտ, որը չպետք է կրի տվյալ գործընթացին ֆինանսական աջակցության տրամադրման պարտավորություն: 

Այս համատեքստում, կարծում ենք, որ Նախագծի հիմքում դրված տրամաբանությունը հակասում է ինչպես Սահմանադրությանը, այնպես էլ ՀՀ քաղաքացիական օրենսդրության հիմնարար և ելակետային գաղափարներին: Կարծում ենք նաև, որ ոլորտում իրականացվող քաղաքականությունը մշակելիս հարկ է առավելապես խթանել մասնավոր սեփականության հիմնադրույթների վերաբերյալ հասարակական ընկալումները, նպաստել սեփականատերերի պատասխանատվության աստիճանի բարձրացմանը: Մինչդեռ այսօրինակ կարգավորումները պետություն և հասարակություն հարաբերություններում արմատավորում են «ծնող-երեխա» գաղափարը, որը հազիվ թե ունակ է նպաստելու մասնավոր հարաբերությունների բնականոն զարգացմանը: Հետևաբար, անհրաժեշտ է քննարկել մասնավոր սեփականության ոգուն համահունչ կառուցակարգեր ամրագրելու հարցը (օրինակ՝ գույքի ապահովագրության ինստիտուտի խթանում):
	Մասամբ է ընդունվել:

Բերված դիտարկումները լիովին ըմբռնելի են և այդ դրույթներն, ըստ էության, արտացոլված են նաև նախագծում: 

Սակայն հարկ է հաշվի նստել իրականության հետ, երբ նշված իրավանորմերի առկայության պարագայում անգամ, պետությունը՝ ելնելով ստեղծված իրավիճակից և հաշվի առնելով նախագծի 8-րդ կետի 12-րդ ենթակետով ներկայացված հանգամանքից, դե ֆակտո պարբերաբար ցուցաբերում է աջակցություն անբավարար տեխնիկական վիճակում գտնվող շենքերի և դրանց բնակիչների հիմնախնդիրների մասով: Օրինակ,              ՀՀ պետական բյուջեով նախատեսված միջոցների հաշվին՝ ՀՀ կառավարության առանձին որոշումներով, լուծում են գտնում ինչպես բնակֆոնդի վերակառուցման, այնպես էլ դրա քանդման՝ բնակիչների վերաբնակեցման, կամ քաղաքացիների բնակելի նշանակության գույքին հասցված վնասների փոխհատուցման մասով:  

Այսինքն, որքան էլ հիմնախնդրին աջակցելը պետության հայեցողությունն է և ոչ թե պարտավորությունն, այդուհանդերձ՝ այդ հայեցողությունը պետք է իրականացվի որոշակի սկզբունքների և առաջնահերթությունների համաձայն:

Ըստ այդմ, սույն նախագծի հիմնական նպատակը՝ անբավարար տեխնիկական վիճակում գտնվող բնակֆոնդի հիմնախնդիրների կանոնակարգման համար իրավական հիմքերի ստեղծումն է, ինչը կհստակեցնի այդ հիմնախնդրի մասով պետական քաղաքականությունը, դրա հասցեականությունը, առաջնահերթությունները և այլն:

Ինչ վերաբերում է բնակարանային ֆոնդի ապահովագրությանն, ապա առաջարկը սկզբունքային առումով ընդունելի է, և ՀՀ քաղաքաշինության կոմիտեն պատրաստակամ է շահագրգիռ մարմինների հետ նախաձեռնել քննարկումներ՝ դրա մասով օրենսդրական կանոնակարգման շուրջ:

Սակայն արդեն իսկ անբավարար վիճակում գտնվող և զգալի վնասվածքներ ունոցող բնակարանային ֆոնդի մասով այն կիրառելի լինել չի կարող:

 

	2. Հաշվի առնելով վերը շարադրվածը՝ առաջարկում ենք Հայեցակարգից հանել ՀՀ տարեկան պետական բյուջեի և պետական միջնաժամկետ ծախսերի ծրագրի հայտերում խնդրի արտացոլման մեխանիզմներն ամրագրելուն վերաբերող դրույթները և միջոցառումների ծրագրից՝ դրա իրականացման 6-րդ միջոցառումը:

	 Ընդունվել է:

	 5. ՀՀ կադաստրի կոմիտե 
	13.08.2020թ.

	
	NՍԹ/4738-2020

	 1. Դիտողություններ և առաջարկություններ չկան:
	 
	 

	 6. ՀՀ Էկոնոմիկայի նախարարություն

(նախնական տարբերակի վերաբերյալ)
	13.09.2020թ.

	
	N01/11684-2020

	1․ Lրացուցիչ քննարկման կարիք ունի նախագծի նախաբանը՝ հաշվի առնելով «Նորմատիվ իրավական ակտերի մասին» օրենքի 2-րդ հոդվածի 1-ին մասի 6-րդ կետը, այն է՝ ներքին իրավական ակտը նորմատիվ իրավական ակտի հիման վրա և դրան համապատասխան ընդունված իրավական ակտ է, որը սահմանում է վարքագծի կանոն այն անձանց խմբի համար, որոնք դա ընդունող մարմնի հետ աշխատանքային կամ վարչական հարաբերությունների մեջ են կամ օգտվում են դա ընդունող մարմնի ծառայություններից կամ աշխատանքներից.
	Ընդունվել է:
	

	2․ Առաջարկում ենք «կա» եզրույթը փոխարինել «առկա է» եզրույթով, ինչպես նաև անհրաժեշտ է խմբագրել «մոտ ավելի քան 600 բազմաբնակարան շենք» արտահայտությունը՝ գրելով «կա՛մ մոտ», «կա՛մ ավելի քան» 600 բազմաբնակարան շենք։
	Ընդունվել է:
	

	2․1․Առաջարկում ենք «Երևան քաղաքին (120), Լոռու և Շիրակի մարզերին (համապատասխանաբար 149 և 123)» նախադասությունը խմբագրել հետևյալ բովանդակությամբ՝ Երևան քաղաքին՝ 120 բազմաբնակարան շենք, Լոռու և Շիրակի մարզերին համապատասխանաբար՝ 149 և 123 բազմաբնակարան շենք։
	Ընդունվել է:
	

	3․ Առաջարկում ենք հայեցակարգի ներածության 5-րդ կետը գրել 3–րդ և 4-րդ կետերից առաջ, քանի որ վերոնշյալ կետերը 5-րդ կետի հետևանքն են։
	Ընդունվել է:
	

	4․ Հաշվի առնելով՝ ՀՀ կառավարության 2015 թ հունվարի 22-ի նիստի N 2 արձանագրային որոշման (այսուհետ՝ արձանագրային որոշում) 4-րդ կետի 3-րդ մասը, այն է՝ հայեցակարգը բովանդակում է ամփոփ համառոտագիրը, որը 1-2 էջի շրջանակներում համառոտ նկարագրում է հայեցակարգի բովանդակությունը, առաջարկում ենք հայեցակարգի ներածության 6-րդ կետը գրել ամփոփ համառոտագիր բաժնում։
	Չի ընդունվել:

Նշված արձանագրային որոշումն ուժը կորցրած է ճանաչվել 2017 թվականին:


	

	5․ Հաշվի առնելով՝ արձանագրային որոշման 4-րդ կետը, այն է ներածությունում պետք է համառոտ կերպով մատնանշվի հայեցակարգի նպատակը, համապատասխան ոլորտում առկա խնդիրները, դրանց լուծման համար անհրաժեշտ քաղաքականության մշակման հիմնավորվածությունն ու անհրաժեշտությունը, առաջարկում ենք հայեցակարգի ներածության 6-րդ կետից հետո գրել լուծման համար անհրաժեշտ քաղաքականության մշակման հիմնավորվածությունն ու անհրաժեշտությունը։
	Չի ընդունվել:

Նշված արձանագրային որոշումն ուժը կորցրած է ճանաչվել 2017 թվականին:


	

	5․1․ Հաշվի առնելով՝ արձանագրային որոշման 6-րդ կետի ա) ենթակետը, այն է հիմնական նպատակները, որում՝ նկարագրվում են տվյալ բնագավառում առկա իրավիճակը և կարգավորումները, որոնց նկարագրությունն իրականացվում է օգտագործելով տվյալ ոլորտում առկա վիճակագրական տվյալները, իսկ գործող հայեցակարգի պարագայում վերլուծության է ենթարկվում դրա բացասական կամ դրական ազդեցությունը հասարակական հարաբերությունների որոշակի բնագավառների և շահառուների խմբերի նկատմամբ, տրվում է դրանց ֆինանսական գնահատականը, լրացուցիչ անհրաժեշտ է տրամադրել գործող հայեցակարգը, և ֆինանսական գնահատականները։ 
	Չի ընդունվել:

Նշված արձանագրային որոշումն ուժը կորցրած է ճանաչվել 2017 թվականին:


	

	6․ Առաջարկում ենք հայեցակարգի 19-րդ կետում նշված անբավարար տեխնիկական վիճակում գտնվող բնակարանային ֆոնդի բնակիչների բնակարանային պայմանների բարելավման մասով հիմնական խնդիրների թվարկման ժամանակ «բացակայություն» բառը փոխարինել «ոչ բավարար», «անբավարար» և նմանատիպ այլ բառով, իսկ եթե անբավարար տեխնիկական վիճակում գտնվող բնակարանային ֆոնդի բնակիչների բնակարանային պայմանների բարելավման մասով հիմնական խնդիրներում վերոնշյալ կետերը բացակայում են լրացուցիչ անհրաժեշտ է տրամադրել դրանց բացակայության հիմքերը։
	Ընդունվել է:
	

	7․ Արդյո՞ք հայեցակարգում թիրախավորվել է միայն սոցիալապես անապահով խավը, եթե ոչ, ապա առաջարկում ենք 22-րդ կետի 2-րդ մասում «սոցիալապես անապահով խավերի» արտահայտությունը փոխարինել «սոցիալական տարբեր խավերի կամ խմբերի» արտահայտությամբ, քանի որ այն չի ներառում միայն սոցիալապես անապահով խավը (օրինակ՝ բազմազավակ ընտանիքներ, կենսաթոշակառուներ)։
	Ընդունվել է:
	

	7․1․ Անհրաժեշտ է 22-րդ կետի 4-րդ մասում «պետական-մասնավոր գործակցության» արտահայտությունը փոխարինել «պետություն-մասնավոր գործընկերության»՝ հաշվի առնելով «Պետություն-մասնավոր գործընկերության մասին» Հայաստանի Հանրապետության օրենքը։

	Ընդունվել է:
	

	Լրամշակված տարբերակի վերաբերյալ

	22.01.2021թ.  

	
	             N01/17․1/271-2021

	1. Առարկություններ և առաջարկություններ չկան:
	
	

	7. ՀՀ բարձր տեխնոլոգիական արդյունաբերության նախարարություն
	22.01.2021թ.  

	
	N01/17․1/271-2021

	 1. Առարկություններ և առաջարկություններ չկան:
	 
	 

	8. ՀՀ արդարադատության նախարարություն

(նախնական տարբերակի վերաբերյալ)
	07.10.2020

	
	N/27.4/22776-2020

	1. «Անբավարար տեխնիկական վիճակում գտնվող բնակֆոնդի հիմնախնդրի կանոնակարգման հայեցակարգը և դրանից բխող միջոցառումների ծրագիրը հաստատելու մասին» Հայաստանի Հանրապետության կառավարության որոշման նախագծի նախաբանում  անհրաժեշտ է հղում կատարել այն իրավական ակտին, որին համապատասխան  ընդունվելու է  սույն նախագծով նախատեսված ներքին իրավական ակտը՝ նկատի ունենալով «Նորմատիվ իրավական ակտերի մասին» օրենքի 2-րդ հոդվածի 1-ին մասի 6-րդ կետի դրույթները՝ համաձայն որոնց՝ ներքին իրավական ակտ է հանդիսանում նորմատիվ իրավական ակտի հիման վրա և դրան համապատասխան ընդունված իրավական ակտը, որը սահմանում է վարքագծի կանոն այն անձանց խմբի համար, որոնք դա ընդունող մարմնի հետ աշխատանքային կամ վարչական հարաբերությունների մեջ են կամ օգտվում են դա ընդունող մարմնի ծառայություններից կամ աշխատանքներից: 
	Ընդունվել է:
	

	2.Նախագծի 2-րդ կետից անհրաժեշտ է հանել «պաշտոնական» բառը՝ նկատի ունենալով «Նորմատիվ իրավական ակտերի մասին» օրենքի 23-րդ հոդվածի 7-րդ մասի դրույթները:
	Ընդունվել է:
	

	3.Նախագծի հավելվածի 8-րդ կետի 1-ին ենթակետում «Հայաստանի Հանրապետության սահմանադրության» բառերն անհրաժեշտ է փոխարինել «Հայաստանի Հանրապետության Սահմանադրության» բառերով:
	Ընդունվել է:
	

	4.Նախագծի հավելվածի 8-րդ կետի 11-րդ ենթակետում անհրաժեշտ է նշել ՀՀ կառավարության որոշման կրճատ անվանումը՝ նկատի ունենալով «Նորմատիվ իրավական ակտերի մասին» օրենքի 17-րդ հոդվածի 7-րդ մասի դրույթները:     
	Ընդունվել է:
	

	5.Նախագծի հավելվածի 8-րդ կետի 12-րդ ենթակետում «2001» թվից առաջ անհրաժեշտ է լրացնել «Հայաստանի Հանրապետության կառավարության» բառերն՝ նկատի ունենալով «Նորմատիվ իրավական ակտերի մասին» օրենքի 18-րդ հոդվածի 6-րդ մասի դրույթները:
	Ընդունվել է:
	

	 (լրամշակված տարբերակի վերաբերյալ)
	21.01.2021թ.  

	
	N/27.4/1152-2021

	«Անբավարար տեխնիկական վիճակում գտնվող բնակարանային ֆոնդի հիմնախնդիրների կանոնակարգման հայեցակարգը և դրանից բխող միջոցառումների ծրագիրը հաստատելու մասին» Հայաստանի Հանրապետության կառավարության որոշման նախագծի հավելվածի 23-րդ կետում շարադրված դրույթները շարադասության տեսանկյունից անհրաժեշտ է վերանայել և  խմբագրել (մասնավորապես՝ 23-րդ կետի 2-րդ ենթակետի դ), է) պարբերություններում սահմանված դրույթները):


	 Ընդունվել է:
	 

	Միևնույն ժամանակ, հավելվածի 23-րդ կետի ե) և զ) պարբերությունների համաձայն՝ սույն հայեցակարգի 4-րդ գլխում ներառված նպատակներին հասնելու և խնդիրները լուծելու համար անհրաժեշտ է՝  սահմանել ուժեղացման-վերակառուցման ենթակա և քանդման ենթակա՝ վթարային բնակարանային ֆոնդի հիմնախնդիրների կանոնակարգման պետական քաղաքականությունը: Մասնավորապես, դրանցից յուրաքանչյուրի մասով նախատեսվում է սահմանափակել անբավարար բնակֆոնդի հետագա առուվաճառքն, դրանում քաղաքացիների անձնագրային հաշվառումները, ինչպես նաև ամրագրել ցանկացած բարելավման ծրագրին սեփականատերերի (բնակիչների) ֆինանսական պարտադիր մասնակցությունը: 

Այս կապակցությամբ, անդրադառնալով նախագծի հիմնավորմանը, հարկ ենք համարում նշել, որ նախագծին կից ներկայացված հիմնավորումից հնարավոր չէ լիարժեք ձևով գնահատել նախատեսված դրույթների նպատակահարմարությունը, քանի որ բացակայում են ընթացիկ իրավիճակի, խնդիրների, տվյալ բնագավառում իրականացվող քաղաքականության, կարգավորման նպատակի, բնույթը և ակնկալվող արդյունքի համապատասխան վերլուծությունները:

	Ընդունվել է:
	

	9. ՀՀ վարչապետի աշխատակազմի իրավաբանական վարչություն
	01.03.2021թ.

	
	N02/12.4/2459-2021

	1. Նախագծով հաստատված N 2 հավելվածի 1-ին կետով որպես միջոցառում է  նախատեսվում ««Քաղաքաշինության մասին» օրենքում և հարակից օրենքներում փոփոխություններ և լրացումներ կատարելու մասին» օրենքի ներկայացումը ՀՀ վարչապետի աշխատակազմ, սակայն պարզ չէ, թե որ խնդիրների լուծմանն է ուղղված նշված միջոցառումը։ Միևնույն ժամանակ օրենքի ընդունումը ինքնին չի կարող դիտարկվել որպես ինքնուրույն միջոցառում։


	Ընդունվել է:
	

	2. Նախագծով հաստատված N 2 հավելվածի 4-րդ կետով որպես միջոցառում է նախատեսվում «ՀՀ կառավարության մի շարք որոշումներն ուժը կորցրած ճանաչելու մասին» ՀՀ կառավարության որոշման նախագծի ներկայացումը ՀՀ վարչապետի աշխատակազմ։ Սակայն վերջինս ևս չի կարող որպես ինքնուրույն միջոցառում դիտարկվել, քանի որ այն իր բնույթով համապատասխան բնագավառի օրենսդրական փոփոխությունների հետևանք է։
	Ընդունվել է:
	

	3. Նախագծով հաստատված N 2 հավելվածի 2-րդ,  3-րդ, 5-րդ և 8-րդ կետերով սահմանված միջոցառումների ակնկալվող արդյունքը չի կարող լինել իրավական հիմքերի ստեղծումը, քանի որ վերջինս ոչ թե միջոցառումների ակնկալվող արդյունք է, այլ այդ արդյունքին հասնելու համար կիրառվող գործիքակազմ։
	Ընդունվել է:
	

	4. Նախագծով հաստատված N 2 հավելվածի 2-րդ և  3-րդ կետերով նախատեսվում է (...) պետական քաղաքականություն սահմանել, մինչդեռ նախագծով հաստատված N 1 հավելվածի 18-րդ կետից բխում է,  որ հայեցակարգի  նպատակն է` հստակեցնել պետական քաղաքականության հիմնական մոտեցումները անբավարար տեխնիկական վիճակում գտնվող բնակարանային ֆոնդի բնակիչների բնակարանային պայմանների բարելավման հարցում։ Հետևաբար պետական քաղաքականությունն անհրաժեշտ է սահմանել սույն հայեցակարգում, իսկ այդ հայեցակարգի հիման վրա ընդունվող կառավարության առանձին որոշումներով պետք է առարկայական լուծումներ տրվեն հայեցակարգում վերհանված խնդիրներին։ 


	Մասամբ է ընդունվել:

Նախագծով նախատեսվել են պետական քաղաքականության սկզբունքները, իսկ բուն մոտեցումները/լուծումները նախատեսվում է ամրագրել միցառումների ցանկով նախատեսված իրավական ակտերով՝ քանդման ենթակա շենքերի մասով առանձին, իսկ ուժեղացման-վերակառուցման ենթակա շենքերի մասով՝ առանձին: 
	

	5. Նախագծով հաստատված N 2 հավելվածի աղյուսակում որպես ժամկետ  են նշված միայն այդ միջոցառումների իրականացման տարեթվերը։ Գտնում ենք, որ նշված ժամկետներն անհրաժեշտ է հստակեցնել, քանի որ, որպես կանոն, նմանատիպ իրավական ակտերում ապահովվում է միջոցառումների իրականացման ժամկետների որոշակիությունը։
	Ընդունվել է:
	

	6. Նախագծով հաստատված N 2 հավելվածի ««Բնակարանային ֆոնդի տեխնիկական վիճակի վերաբերյալ տեղեկատվական համակարգ ստեղծելու մասին» ՀՀ կառավարության որոշման ներկայացում ՀՀ վարչապետի աշխատակազմ» վերտառությամբ 5-րդ կետի միջոցառմանը նախորդում է նույն հավելվածի 2-րդ և 3-րդ կետերով սահմանված ուժեղացման-վերաբնակեցման և քանդման ենթակա՝ վթարային բնակարանային ֆոնդի հիմնախնդիրների կանոնակարգման պետական քաղաքականությունը հաստատելու վերաբերյալ ՀՀ կառավարության որոշումների նախագծերի ներկայացումը ՀՀ վարչապետի աշխատակազմ։ Մինչդեռ նշված միջոցառումների ժամանակագրական գործընթացների տրամաբանական կապը խաթարված է, քանի որ բնակարանային ֆոնդի տեխնիկական վիճակի վերաբերյալ տեղեկատվական համակարգի ստեղծումը պետք է նախորդի ուժեղացման-վերաբնակեցման և քանդման ենթակա՝ վթարային բնակարանային ֆոնդի հիմնախնդիրների կանոնակարգման պետական քաղաքականության հիմնական ուղղությունները սահմանելուն։
	Ընդունվել է:
	

	7. Հաշվի առնելով այն հանգամանքը, որ նախագծով հաստատված N 2 հավելվածով, ըստ էության, առաջարկվում է «Քաղաքաշինության մասին» օրենքում և հարակից օրենքներում փոփոխություններ և լրացումներ կատարել, ինչպես նաև նշված օրենքի հիման վրա ընդունել կառավարության որոշումներ, առաջարկում ենք լրացուցիչ քննարկել նշված նախագծի ընդունման անհրաժեշտությունը։


	Չի ընդունվել:

Նախագծի ընդունման անհրաժեշտությունն առավել քան հիմնավորված է և օրախնդիր: 

Այս առումով նախ անհրաժեշտ է նկատի ունենալ ՀՀ ֆինանսների նախարարության առաջարկությունների 1-ին կետի վերաբերյալ բերված հիմնավորումը: Բացի այդ, քաղաքացիների, համայնքների, մարզպետարանների կողմից մշտապես բարձրացվում է անբավարար տեխնիկական վիճակում գտնվող բազմաբնակարան շենքի/շենքերի ամրացման կամ քանդման՝ բնակիչների վերաբնակեցման հարց: Ընդ որում, հաշվի առնելով, որ խնդրի պատասխանատու կամ լիազոր մարմին սահմանված չէ՝ գրություններն ուղղվում են կամ Արտակարգ իրավիճակների, կամ Աշխատանքի և սոցիալական հարցերի, կամ Տարածքային կառավարման և ենթակառուցվածքների նախարարություններ, կամ Քաղաքաշինության կոմիտե:

Հիմնախնդրի մասով իրավական դաշտը կարգավորող փաստաթղթերի բացակայության և իրավասությունները հստակ սահմանված չլինելու պարագայում բարձրացված հարցերը հիմնականում «կարգավորվում են» պարզաբանումների տրամադրման միջոցով, իսկ հրատապ խնդիրների դեպքում՝ նաև ՀՀ կառավարության առանձին որոշումների տեսքով ՀՀ վարչապետի աշխատակազմ առաջարկությունների ներկայացմամբ, որը սակայն հաճախ առաջացնում է քաղաքացիների դժգոհությունը՝ լուծվող խնդիրների առաջնահերթության և մոտեցումների հիմնավորվածության մասով:

Խնդրի նկատմամբ հանրային ուշադրությունը կրկին սրվել է հատկապես վերջին երկրաշարժերից հետո:




